RÚN HALLDÓRSDÓTTIR

AKRANES

FÆDD 1964

Rún er dóttir Birnu Björnsdóttur vefnaðarkennara frá Norðfirði og Halldórs Halldórssonar læknis frá Laugum í Reykjadal  S-Þing. Hún ólst upp á Akureyri og í Falun í Svíþjóð. Rún er stúdent frá Menntaskólanum á Akureyri 1984, af Náttúrufræði- og Tónlistardeild. Hún tók  læknapróf frá Háskóla Íslands vorið 1991, bjó í rúm 6 ár í Osló í Noregi vegna framhaldsnáms í  svæfinga- og gjörgæslulækningum og fékk sérfræðingsviðurkenningu árið 2003. Frá heimkomu haustið 2004 hefur hún búið á Akranesi og er svæfingalæknir við sjúkrahús Akraness. 

Rún er gift Reyni Þór Eyvindssyni verkfræðingi og þau eiga synina Halldór, Pálma og Erlend Rúnar.

Rún  var kosin í bæjarstjórn Akraness 2006 af lista Vinstrihreyfingarinnar græns framboðs og situr þar að auki í stjórn dvalarheimilisins Höfða. 

Heiðarleiki og jafnrétti eru grundvöllur góðs samfélags að mati Rúnar. Björt framtíð er undir því komin að vel sé búið að börnum í uppvexti þeirra og að þau hljóti góða menntun.  Mikilvægt er að standa vörð um  heilbrigðiskerfið og gott skólakerfi sem allir eiga að hafa jafnan aðgang að, óháð búsetu og efnahag. Huga þarf að því  byggja Ísland upp í öllum landshlutum, bæta samgöngur og leggja áherslu á fjölbreytta atvinnustarfsemi. Þar eiga stjórnmálamenn ekki að færa íbúunum töfralausnir en  hafa trú á landi og þjóð.  Leggja þarf áherslu á að við séum sem mest óháð öðrum þjóðum hvað varðar matvælaframleiðslu og því  er rétt nýting á fiskinum í sjónum og fjölbreyttur landbúnaður mjög mikilvægur.

